
NOVA CONVOCATORIA DA
ASEMBLEA XERAL

Elección da Presidencia e da Comisión Delegada · Proceso electoral 2026–
2029

ANTECEDENTES

1. Na xornada electoral do 5 de setembro de 2026, a Xunta Electoral proclamou 
como membros da Asemblea Xeral  da Federación Galega de Esquí  Náutico 
(FGEN)  para  o  período  2026–2029  as  entidades  e  persoas  seguintes,  sen 
necesidade de votación ao coincidir  en  todos os  estamentos o  número de 
candidaturas co de prazas (art. 19.4 do Regulamento Electoral):

Estamento Membros

Entidades deportivas (4)
Agolada Clube Náutico · Club Esquí Náutico Dummies · Club 
Náutico Arcade · Club Náutico San Telmo

Deportistas (4)
Rui Andrade Pereira · Miguel Baz Adrover · Jacobo Martín 
Pereira Vázquez · Aitana Vidal González

Técnicos/adestradores (1) Mario Suárez García

Xuíces/árbitros (1) Alfonso Rey España

2. Conforme ao calendario electoral e ao artigo 21.2 do Regulamento Electoral, o 
prazo de presentación de candidaturas á Presidencia transcorreu do 14 ao 18 de 
setembro de 2026, sen que se presentase ningunha candidatura ante a Xunta 
Electoral.

3.  En consecuencia,  non foi  posible proceder á elección da Presidencia na 
Asemblea Xeral do venres 16 de outubro de 2026.

4. O artigo 24.7 do Regulamento Electoral e o artigo 39.4 do Decreto 16/2018, do 
15 de febreiro, establecen que, se non se presenta ningunha candidatura ou 
ningunha é válida,  a Comisión Xestora realizará unha nova convocatoria da 
Asemblea Xeral, no prazo non inferior a sete días nin superior a catorce días 
hábiles que fixa o Regulamento.

CONVOCATORIA

De acordo co anterior,  a  Comisión Xestora da Federación Galega de Esquí 
Náutico CONVOCA a Asemblea Xeral nos seguintes termos:

Data Sábado, 31 de outubro de 2026

Hora
11:00 h en primeira convocatoria e 11:30 h en segunda 
convocatoria

Lugar
Sede da FGEN, Rúa Carlos Maside s/n, 32002 Ourense 
(Estadio de O Couto) (art. 23.1)

Persoas convocadas
Membros da Asemblea Xeral 2026–2029 relacionados no 
antecedente 1

ORDE DO DÍA

1º  Constitución da mesa electoral, integrada por tres membros da Asemblea 
Xeral  elixidos  por  sorteo  pola  Xunta  Electoral  (art.  9.III  do  Regulamento 
Electoral).

2º Presentación das candidaturas proclamadas e, se procede, votación para a 
elección da Presidencia da Federación (art. 24).

3º Elección dos membros da Comisión Delegada (art. 25).

NOVO PRAZO DE PRESENTACIÓN DE CANDIDATURAS Á PRESIDENCIA

Ábrese  un  novo  prazo  de  presentación  de  candidaturas  á  Presidencia,  co 
seguinte calendario:

Acto Data / prazo

Presentación de candidaturas ante a Xunta Electoral
Do 26 ao 28 de outubro de 2026, 
ata as 14:00 h

Publicación provisional de candidaturas pola Xunta 
Electoral

29 de outubro de 2026

Reclamacións ante a Xunta Electoral
Ata o 30 de outubro de 2026, ás 
14:00 h

Resolución e proclamación definitiva de candidaturas 30 de outubro de 2026

Asemblea Xeral: elección da Presidencia e da Comisión 
Delegada

Sábado, 31 de outubro de 2026

Requisitos  e  forma  de  presentación  (arts.  7.2,  21  e  32.3  do  Regulamento 
Electoral):

– Poderá ser candidata calquera persoa maior de idade, non sendo necesario 
que teña a condición de asembleísta nin de persoa afiliada á federación.
– A candidatura deberá estar avalada, como mínimo, polo 10 % dos membros 
da Asemblea Xeral, isto é, por un (1) membro. Un mesmo membro pode avalar 
varias candidaturas.
–  Achegarase  declaración  responsable  de  non  estar  inhabilitada  nin 
condenada por delitos contra a Facenda Pública ou a Seguridade Social (art. 
7.2).
–  A  candidatura  presentarase persoalmente ou por  escrito  ante  a  Xunta 
Electoral, na sede federativa, indicando un enderezo de correo electrónico 
para notificacións.

A  Xunta  Electoral  publicará  na  páxina  web  da  federación,  na  sección 
«ELECCIÓNS 2026», as candidaturas presentadas, así como a data, hora e lugar 
do sorteo da mesa electoral (art. 9.III.b).

Se tampouco nesta  nova convocatoria  se  presentase ningunha candidatura 
válida,  a  Comisión  Xestora  seguirá  administrando  a  federación  e  deberá 
convocar e celebrar novas eleccións á Presidencia no prazo máximo de tres 
meses (art. 39.4 do Decreto 16/2018).

A presente convocatoria publícase no taboleiro de anuncios da federación e na 
súa páxina web, sección «ELECCIÓNS 2026», e comunícase á Secretaría Xeral 
para o Deporte.

En Ourense, a 16 de outubro de 2026.

Asinan:

Jacobo Martín Pereira 
Vázquez
Presidente da Comisión 
Xestora

Manuel Ángel Delgado 
Iglesias
Presidente da Xunta 
Electoral

Xosé Puga Martínez
Secretario da Xunta 
Electoral

